
I. INTRODUZZJONI 

Fit-12 ta’ April 2016, il-Kummissjoni ppreżentat Komunikazzjoni dwar is-sitwazzjoni attwali u fuq 

kif għandna nimxu ’l quddiem fir-rigward tas-sitwazzjoni ta’ nuqqas ta’ reċiproċità ma’ ċerti pajjiżi 

terzi fil-qasam tal-politika dwar il-viżi
1. F’dik il-Komunikazzjoni ġie nnutat li, bl-appoġġ attiv tal-

Kummissjoni, il-parti l-kbira tal-każijiet ta’ nuqqas ta’ reċiproċità nnotifikati fir-rigward ta’ tmien 

pajjiżi terzi kienu ġew solvuti
2. Madankollu, il-Kummissjoni fakkret li, jekk il-pajjiż terz ikkonċernat 

ma jkunx neħħa l-ħtieġa tal-viża sat-12 ta’ April 2016, ir-Regolament tal-Kunsill (KE) Nru 539/2001 

tal-15 ta’ Marzu 2001 kif emendat mill-Parlament Ewropew u mill-Kunsill permezz tar-Regolament 

(UE) Nru 1289/2013 tal-11 ta’ Diċembru 2013 jobbliga lill-Kummissjoni tadotta att delegat li 

jissospendi għal 12-il xahar l-eżenzjoni tal-viża għal ċittadini ta’ dak il-pajjiż terz
3. Ir-Regolament 

jitlob ukoll lill-Kummissjoni tqis il-konsegwenzi tas-sospensjoni tal-eżenzjoni mill-viża għar-

relazzjonijiet esterni tal-UE u l-Istati Membri tagħha
4. 

Il-Komunikazzjoni ta’ April 2016 vvalutat il-konsegwenzi u l-impatt tas-sospensjoni tal-eżenzjoni 

mill-viża għaċ-ċittadini u n-negozji tal-UE kif ukoll għaċ-ċittadini tal-pajjiżi terzi kkonċernati u 

stiednet lill-Parlament Ewropew u lill-Kunsill jiddiskutu l-aħjar triq ’il quddiem. Sussegwentement, il-

Kummissjoni ppreżentat ħames Komunikazzjonijiet ta’ segwitu: f’Lulju
5
 u f’Diċembru

6
 2016, u 

f’Mejju
7
 u f’Diċembru

8
 2017, u f’Diċembru 2018

9
. Fl-aħħar Komunikazzjonijiet tagħha dwar ir-

reċiproċità tal-viża minn Diċembru 2017 u Diċembru 2018, il-Kummissjoni pprovdiet ħarsa ġenerali 

lejn is-sitwazzjoni attwali u t-triq ‘il quddiem fir-rigward tas-sitwazzjoni ta’ nuqqas ta’ reċiproċità 

mal-Istati Uniti (innotifikata mill-Bulgarija, il-Kroazja, Ċipru, il-Polonja u r-Rumanija), bħala l-uniku 

każ li fadal ta’ nuqqas ta’ reċiproċità. 

Fil-15 ta’ Jannar 2019, l-aħħar Komunikazzjoni tressqet quddiem il-Kumitat tal-Parlament Ewropew 

għal-Libertajiet Ċivili, il-Ġustizzja u l-Intern. 

Din il-Komunikazzjoni tqis il-progress li sar lejn ir-reċiproċità tal-viża mal-Istati Uniti minn 

Diċembru 2018, u b’mod partikolari rapporti dwar il-progress miksub mill-Polonja li ngħaqdu mal-

Programm ta’ l-Eżenzjoni mill-Viża ta’ l-Istati Uniti f’Novembru 2019. 

Din il-Komunikazzjoni qiegħda ssir fi żmien ta’ proliferazzjoni ta’ miżuri relatati mal-viża meħuda 

minn ħafna pajjiżi biex jiġġieldu l-pandemija globali ta’ COVID-19. Miżuri li temporanjament 

jirrestrinġu l-ivvjaġġar mhux essenzjali fuq livell globali saru komuni. Sa mit-13 ta’ Marzu 2020, l-

Istati Uniti imponew restrizzjonijiet temporanji fuq l-ivvjaġġar għal ċittadini barranin, irrispettivament 

  COM(2016) 221 final tat-12 ta’ April 2016. 

2
 Fl-2014 il-Kummissjoni rċeviet notifiki ta’ sitwazzjonijiet ta’ nuqqas ta’ reċiproċità minn ħames Stati 

Membri: il-Bulgarija, il-Kroazja, Ċipru, il-Polonja u r-Rumanija. Dawn in-notifiki kienu relatati mal-

Kanada, mal-Istati Uniti, mal-Awstralja, mal-Brunei u mal-Ġappun. Is-sitwazzjonijiet ta’ nuqqas ta’ 

reċiproċità mal-Kanada mal-Awstralja, mal-Brunei u mal-Ġappun kollha ġew solvuti billi ntlaħqet 

reċiproċità sħiħa fl-eżenzjoni mill-viża. 
3
  Ara l-Artikolu 1(4) tar-Regolament. Dan l-obbligu issa huwa previst fl-Artikolu 7 tar-Regolament (UE) 

2018/1806 tal-Parlament Ewropew u tal-Kunsill tal-14 ta’ Novembru 2018 li jelenka l-pajjiżi terzi li ċ-

ċittadini tagħhom għandhom ikollhom viża fil-pussess tagħhom meta jaqsmu l-fruntieri esterni u dawk li ċ-

ċittadini tagħhom huma eżenti minn dik il-ħtieġa (kodifikazzjoni) ĠU L 303, 28.11.2018, p. 39, li kkodifika 

r-Regolament 539/2001. 
4
 Issa ara l-Artikolu 7 tar-Regolament 2018/1806. 

5
  COM(2016) 481 final tat-12 ta’ Lulju 2016. 

6
  COM(2016) 816 final tal-21 ta’ Diċembru 2016. 

7
  COM (2017) 227 final tat-2 ta’ Mejju 2017. 

8
  COM(2017) 813 finali tal-20 ta’ Diċembru 2017 

9
  COM(2018) 855 finali tad-19 ta’ Diċembru 2018 

min-nazzjonalità tagħhom, li kienu fiżikament preżenti fiż-żona Schengen jew li żaruha matul l-14-il 

jum ta’ qabel
10

. Dawn ir-restrizzjonijiet ġew estiżi għall-Irlanda u r-Renju Unit fis-16 ta’ Marzu
11

. 

Dawn il-miżuri huma marbuta ma’ restrizzjonijiet tad-dħul għall-Istati Uniti bbażati fuq il-preżenza 

fiżika fiż-żoni kkonċernati, u mhux fuq in-nazzjonalità tal-vjaġġaturi u għalhekk mhumiex marbuta 

mar-reċiproċità tal-viża. L-Unjoni Ewropea ħadet passi simili biex tirrestrinġi l-ivvjaġġar mhux 

essenzjali minn pajjiżi terzi
12

. Din il-Komunikazzjoni għandha tinqara b’kont meħud ta’ din is-

sitwazzjoni attwali li qed tevolvi malajr
13

. 

Huma kemm huma straordinarji dawn iż-żminijiet f’termini ta’ implimentazzjoni tal-politiki dwar il-

viżi madwar id-dinja, il-Kummissjoni tqis li huwa dejjem importanti li tirrapporta f’din il-

Komunikazzjoni dwar il-passi li ttieħdu fil-perjodu ta’ rappurtar, speċjalment matul l-2019 qabel ma 

faqqgħet il-pandemija globali ta’ COVID-19, biex tinkiseb reċiproċità sħiħa tal-viża mal-Istati Uniti 

għall-Istati Membri kollha. Dawn l-isforzi jerġgħu jibdew ladarba s-sitwazzjoni eċċezzjonali preżenti 

terġa’ lura għan-normalità. 

  https://www.dhs.gov/news/2020/03/11/homeland-security-acting-secretary-chad-f-wolf-s-statement-

presidential-proclamation  
11

  https://www.dhs.gov/news/2020/03/16/department-homeland-security-outlines-new-process-americans-

returning-schengen-area  
12

  COM(2020) 115 finali tas-16 ta’ Marzu 2020 
13

  Sa mid-19 ta’ Marzu, l-Istati Uniti ħarġu konsulenza dwar is-saħħa globali għad-dinja kollha bħala livell 4, 

l-ogħla livell tagħha, b’parir kontra l-ivvjaġġar. B’konsegwenza ta’ dan, is-servizzi ta’ rutina ta’ viżas tal-

Istati Uniti fid-dinja kollha huma temporanjament sospiżi. 

https://www.dhs.gov/news/2020/03/11/homeland-security-acting-secretary-chad-f-wolf-s-statement-presidential-proclamation
https://www.dhs.gov/news/2020/03/11/homeland-security-acting-secretary-chad-f-wolf-s-statement-presidential-proclamation
https://www.dhs.gov/news/2020/03/16/department-homeland-security-outlines-new-process-americans-returning-schengen-area
https://www.dhs.gov/news/2020/03/16/department-homeland-security-outlines-new-process-americans-returning-schengen-area

II. ŻVILUPPI FIL-PERJODU TA’ RAPPURTAR  

1. Id-Deżinjazzjoni tal-Polonja fil-Programm għall-Eżenzjoni mill-Viża tal-Istati Uniti 

Meta pajjiż jidher li jissodisfa r-rekwiżiti tal-Programm għall-Eżenzjoni mill-Viża, id-Dipartiment tal-

Istat tal-Istati Uniti jista’ formalment jinnominah għad-dħul fil-Programm għall-Eżenzjoni mill-Viża. 

Id-Dipartiment tas-Sigurtà Interna tal-Istati Uniti imbagħad jiddetermina jekk il-pajjiż jissodisfax ir-

rekwiżiti u jivvaluta li d-deżinjazzjoni tal-pajjiż fil-Programm għall-Eżenzjoni mill-Viża ma 

taffettwax ħażin l-interessi tal-Istati Uniti, u wara dan is-Segretarju tad-Dipartiment tas-Sigurtà 

Interna jista’ jiddeżinja pajjiż fil-Programm għall-Eżenzjoni mill-Viża.  

Fl-4 ta’ Ottubru 2019, id-Dipartiment tal-Istat tal-Istati Uniti nnomina b’mod formali lill-Polonja biex 

tidħol fil-Programm għall-Eżenzjoni mill-Viża. Fis-6 ta’ Novembru 2019, id-Dipartiment tas-Sigurtà 

Interna tal-Istati Uniti, wara li ċċertifika li l-Polonja tissodisfa r-rekwiżiti statutorji
14

 u ta’ politika 

neċessarji, iddeżinja l-Polonja fil-Programm għall-Eżenzjoni mill-Viża. Sa mill-11 ta’ Novembru 

2019, iċ-ċittadini tal-Polonja jistgħu japplikaw biex jivvjaġġaw lejn l-Istati Uniti għal skopijiet ta’ 

turiżmu jew ta’ negozju sa 90 jum mingħajr ma jiksbu viża tal-Istati Uniti. 

Il-Kummissjoni tilqa’ d-dħul tal-Polonja fil-Programm għall-Eżenzjoni mill-Viża, li huwa r-riżultat 

ta’ impenn diplomatiku attiv u kooperazzjoni sħiħa man-naħat kollha. Dan l-approċċ kien strumentali 

biex jiġu riżolti każijiet preċedenti ta’ nuqqas ta’ reċiproċità, u taw frott ukoll fil-każ tal-Istati Uniti. 

Ir-riżultati miksuba juru li jista’ jinkiseb progress tanġibbli f’dan ir-rigward permezz ta’ involviment 

kontinwu u kuntatti diplomatiċi.  

2. Ħarsa ġenerali lejn il-kuntatti bejn l-UE u l-Istati Uniti u s-segwitu tagħhom  

Matul il-perjodu ta’ rappurtar, kuntatti politiċi u tekniċi bejn l-UE u l-Istati Uniti komplew b’pass 

mgħaġġel. Il-Kummissjoni kompliet tħeġġeġ lill-Istati Uniti f’kull okkażjoni possibbli biex 

jikkooperaw aktar mal-Istati Membri kkonċernati u biex iħaffu l-progress lejn reċiproċità sħiħa tal-

viża. F’koordinazzjoni mal-Istati Membri kkonċernati, il-Kummissjoni ġeddet l-appelli biex dawn l-

isforzi jwasslu għal azzjoni intensifikata u konkreta fuq in-naħat kollha, abbażi ta’ kriterji oġġettivi. 

F’dan il-kuntest, ir-reċiproċità tal-viża ġiet diskussa fil-laqgħat uffiċjali rilevanti kollha bejn l-UE u l-

Istati Uniti matul il-perjodu ta’ rappurtar, b’mod partikolari f’livell politiku għoli fil-laqgħat biannwali 

Ministerjali tal-Ġustizzja u l-Affarijiet Interni bejn l-UE u l-Istati Uniti li saru f’Bucharest f’Mejju 

2019 u f’Washington D.C. f’Diċembru 2019. Il-kwistjoni kienet diskussa wkoll f’livelli tekniċi, fl-

okkażjoni tal-laqgħat biannwali tal-Uffiċjali Għolja tal-Ġustizzja u l-Affarijiet Interni bejn l-UE u l-

Istati Uniti — li saru f’Bucharest fi Frar 2019, fi Brussell f’Settembru 2019, u f’Rovinj f’Marzu 2020, 

u l-laqgħat tripartitiċi (li saru bejn il-Kummissjoni, l-Istati Uniti u l-Istati Membri kkonċernati) 

f’Washington D.C. f’Mejju 2019 u fi Brussell f’Novembru 2019.  

Laqgħa tripartitika f’Washington D.C. (Mejju 2019) 

Il-laqgħa tripartitika li saret f’livell ta’ maniġment superjuri, saret f’atmosfera kostruttiva 

f’Washington D.C. f’Mejju 2019. Din kienet it-tieni darba li t-taħditiet tripartitiċi saru f’Washington 

 Ir-rata ta’ rifjut ta’ viża għall-Polonja għas-sena fiskali 2019 naqset minn 3,99 % għal 2,76 %, taħt il-livell 

limitu legalment meħtieġ ta’ 3 %. Il-Polonja u l-Istati Uniti ffirmaw il-Ftehim għall-Prevenzjoni u l-Ġlieda 

kontra l-Kriminalità Serja fit-12 ta’ Ġunju 2019, li witta t-triq għal aktar kooperazzjoni fil-qasam tas-sigurtà 

pubblika u l-migrazzjoni bejn iż-żewġ pajjiżi. 



 

4 

 

D.C., fuq stedina min-naħa tal-Istati Uniti, ġest li ntlaqa’ tajjeb mill-UE peress li ppermettew aktar 

kuntatti ma’ firxa wiesgħa ta’ kontropartijiet tal-Istati Uniti u interlokuturi ewlenin oħra. Il-

Kummissjoni spjegat il-kuntest politiku tal-elezzjonijiet tal-Parlament Ewropew li kien imiss u u l-

ħtieġa urġenti li jsir aktar progress. Il-laqgħa indirizzat ir-rekwiżiti tekniċi tal-Programm għall-

Eżenzjoni mill-Viża, kif ukoll is-sinifikat politiku tal-kisba ta’ reċiproċità sħiħa tal-viża. 

F’konformità mal-impenji li tingħata aktar gwida konkreta lill-Istati Membri kkonċernati, l-Istati Uniti 

ppreżentaw kwestjonarju dettaljat (żviluppat mid-Dipartiment tas-Sigurtà Interna)
15

 sabiex jiġu 

mmappjati r-rekwiżiti tas-sigurtà tal-Programm tal-Eżenzjoni mill-Viża b’mod aktar trasparenti. 

B’paragun mal-matriċi ta’ awtovalutazzjoni, ipprovdut fl-2018 lill-Istati Membri kkonċernati biex 

ikunu jistgħu jsegwu t-twettiq tar-rekwiżiti bażiċi tal-Programm għall-Eżenzjoni mill-Viża, il-

kwestjonarju jipprovdi ħarsa ġenerali ferm aktar fil-fond ta’ dawk ir-rekwiżiti. Waqt li jiġi 

rrikonoxxut li l-kwestjonarju jipprovdi aktar trasparenza u ċarezza dwar l-aspetti kollha tar-rekwiżiti 

ta’ sigurtà tal-Programm ta’ Eżenzjoni mill-Viża, ġie miftiehem li l-Istati Membri kkonċernati 

jipprovdu tweġibiet għall-kwestjonarju sa data ta’ skadenza miftiehma. Bħala l-pass li jmiss, l-Istati 

Uniti imbagħad jivvalutaw dawn it-tweġibiet sabiex jidentifikaw oqsma possibbli fejn għad irid isir 

xogħol biex jintlaħqu r-rekwiżiti tal-Programm għall-Eżenzjoni mill-Viża. Se ssir diskussjoni ta’ 

segwitu fil-laqgħa tripartitika li jmiss f’Novembru 2019, bl-objettiv li tittieħed azzjoni f’dawk l-

oqsma. 

Il-parteċipanti fil-laqgħa tripartitika għarfu li r-rata ta’ rifjut ta’ viża mhijiex koperta mill-

kwestjonarju, anki jekk dan huwa wieħed mill-ostakli legali ewlenin biex wieħed jissieħeb fil-

Programm għall-Eżenzjoni mill-Viża għall-maġġoranza tal-Istati Membri kkonċernati. L-Istati Uniti 

spjegat li hija tinsab impenjata mal-Istati Membri kkonċernati permezz tas-sezzjonijiet konsulari tal-

ambaxxati tal-Istati Uniti fil-bliet kapitali rispettivi. Is-sezzjonijiet konsulari qed jikkooperaw ma’ l-

awtoritajiet lokali bil-għan li jnaqqsu r-rata ta’ rifjut ta’ viża, filwaqt li jissalvagwardjaw l-

indipendenza ta’ l-uffiċjali konsulari tal-Istati Uniti fix-xogħol tagħhom li jaġġudikaw l-

applikazzjonijiet. Filwaqt li jirrikonoxxu l-kooperazzjoni konsulari li għaddejja u l-ħtieġa li tiġi 

ssalvagwardjata l-indipendenza tat-teħid tad-deċiżjonijiet dwar il-viża għall-persunal konsulari tal-

Istati Uniti, il-Kummissjoni u l-Istati Membri kkonċernati għal darb’oħra talbu lill-Istati Uniti biex 

jipprovdu analiżi dettaljata tar-rati tar-rifjut tal-viża. Tali disaggregazzjoni, b’ċifri dwar postijiet jew 

xejriet speċifiċi f’konsulati ewlenin b’rata għolja ta’ rifjut, tgħin b’mod partikolari lill-Istati Membri 

biex jimmiraw aħjar il-kampanji ta’ komunikazzjoni tagħhom u b’dan il-mod ibaxxu aktar ir-rata ta’ 

rifjut ta’ viża. 

Laqgħat sekondarji ma’ diversi partijiet interessati, inkluż mal-persunal tal-Kungress, biex titqajjem 

kuxjenza dwar il-kwistjoni tar-reċiproċità tal-viża, fir-rigward tal-miżuri meħuda mill-UE biex 

jissaħħu l-fruntieri esterni u s-sigurtà interna tal-UE. Bħalma spjegaw l-interlokuturi tal-Istati Uniti, l-

Istati Uniti tqis il-Programm għall-Eżenzjoni mhux biss bħala programm ta’ faċilitazzjoni tal-

ivvjaġġar, iżda wkoll bħala programm ta’ sigurtà. In-naħa tal-UE indikat il-benefiċċji tas-sigurtà 

għall-Istati Uniti li jirriżultaw mill-estensjoni tal-Programm għall-Eżenzjoni mill-Viża lill-Istati 

Membri kollha tal-UE.  

Il-laqgħa Ministerjali tal-Ġustizzja u l-Affarijiet Interni bejn l-UE u l-Istati Uniti f’Bukarest 

(Ġunju 2019) 

  Il-kwestjonarju se jkun ukoll għodda biex jiġi mmonitorjat it-twettiq kontinwu tar-rekwiżiti tal-Programm 

tal-Eżenzjoni mill-Viża mill-membri attwali kollha tal-Programm tal-Eżenzjoni mill-Viża. Is-sħubija fil-

Programm għall-Eżenzjoni mill-Viża tiġi riveduta regolarment mill-Istati Uniti, u jeħtieġ li l-membri 

jkomplu jissodisfaw ir-rekwiżiti tal-Programm. 



 

5 

 

Fil-laqgħa Ministerjali tal-Ġustizzja u l-Affarijiet Interni bejn l-UE u l-Istati Uniti li saret f’Bukarest 

fid-19 ta’ Ġunju 2019, kemm il-Presidenza Rumena tal-Kunsill tal-UE kif ukoll il-Kummissjoni 

tennew l-urġenza li jiġi estiż il-Programm għall-Eżenzjoni mill-Viża lill-Istati Membri kollha tal-UE. 

Il-laqgħa rrikonoxxiet il-progress li sar, ħadet nota tal-proċess li kien miftiehem fil-laqgħa tripartitika 

ta’ Mejju 2019 u approvat it-triq ‘il quddiem, jiġifieri l-valutazzjoni tal-Istati Uniti tat-tweġibiet tal-

Istati Membri għall-kwestjonarju tal-Istati Uniti sservi bħala l-bażi għal diskussjonijiet futuri, bil-għan 

li twassal għal azzjonijiet konkreti. Iż-żewġ naħat impenjaw ruħhom li jaħdmu fuq din il-bażi u li 

jirrapportaw lura għal-livell politiku dwar il-progress li jkun sar. 

Ġie rikonoxxut ukoll li għadd kbir ta’ rekwiżiti tal-Programm tal-Eżenzjoni mill-Viża jaqgħu taħt il-

kompetenza tal-kooperazzjoni bilaterali bejn l-Istati Uniti u l-Istati Membri individwali. Għaldaqstant 

se tkompli l-ħidma b’mod parallel – fuq livell bilaterali u f’laqgħat tripartitiċi li jinvolvu lill-

Kummissjoni. 

Id-dikjarazzjoni konġunta
16

 maħruġa wara l-laqgħa Ministerjali tiddikjara li l-UE u l-Istati Uniti 

jaqblu dwar l-importanza li jsir aktar progress lejn l-ivvjaġġar mingħajr viża reċiproku skont l-oqfsa 

legali rispettivi tagħhom. Tilqa’ wkoll il-progress tal-Istati Membri kkonċernati lejn l-issodisfar tar-

rekwiżiti tal-Programm għall-Eżenzjoni mill-Viża, li se jippermettilhom li jiġu kkunsidrati għad-

deżinjazzjoni fil-programm. 

Laqgħa tripartitika fi Brussell (Novembru 2019) 

Il-laqgħa tripartitika, li saret fi Brussell fit-13 ta’ Novembru 2019, kienet l-okkażjoni biex tirrapporta 

dwar id-dħul tal-Polonja fil-Programm għall-Eżenzjoni mill-Viża tal-Istati Uniti. Ir-rappreżentanti 

Pollakki ġew imħeġġa jaqsmu l-esperjenzi tagħhom mal-Istati Membri kkonċernati li fadal rigward l-

approċċ ta’ suċċess tagħhom fl-indirizzar tar-rekwiżiti tal-Programm għall-Eżenzjoni mill-Viża.  

Kemm l-Istati Uniti kif ukoll il-Kummissjoni impenjaw ruħhom li jkomplu l-ħidma mal-erba’ Stati 

Membri kkonċernati li jifdal. Id-diskussjonijiet iffukaw fuq il-pjanijiet ta’ ħidma mfasslin apposta, li 

kienu pprovduti mill-awtoritajiet tal-Istati Uniti lil kull wieħed mill-erba’ Stati Membri kkonċernati, 

abbażi tat-tweġibiet nazzjonali rispettivi tagħhom għall-kwestjonarju dettaljat tal-Istati Uniti. Il-

pjanijiet ta’ ħidma fihom azzjonijiet għall-konformità tal-Programm għall-Eżenzjoni mill-Viża fir-

rigward tar-rekwiżiti tas-sigurtà. Filwaqt li l-erba’ Stati Membri kkonċernati u l-Kummissjoni laqgħu 

tajjeb it-twettiq tal-pjanijiet ta’ ħidma, filwaqt li għarfu t-trasparenza li dawn iġibu fil-proċess, l-Istati 

Membri esprimew ix-xewqa tagħhom li l-azzjonijiet ikunu akkumpanjati minn skadenzi. L-erba’ Stati 

Membri kollha kkonċernati impenjaw ruħhom li jaħdmu fuq il-bażi tal-pjanijiet ta’ ħidma rispettivi, li 

jipprovdu aktar kummenti lill-Istati Uniti u li jibdew djalogu kontinwu dwar l-azzjonijiet issuġġeriti 

fil-pjanijiet ta’ ħidma rispettivi. Il-Kummissjoni ssuġġeriet li jenħtieġ li l-laqgħa tripartitika li jmiss 

tkun l-okkażjoni biex jiġi evalwat il-progress. 

Il-laqgħa Ministerjali tal-Ġustizzja u l-Affarijiet Interni bejn l-UE u l-Istati Uniti f’Washington 

D.C. (Diċembru 2019) 

Fil-laqgħa Ministerjali tal-Ġustizzja u l-Affarijiet Interni bejn l-UE u l-Istati Uniti li saret 

f’Washington D.C. fil-11 ta’ Diċembru 2019, kemm il-Presidenza Finlandiża tal-Kunsill tal-UE kif 

ukoll il-Kummissjoni tennew l-importanza li tinkiseb reċiproċità sħiħa tal-eżenzjoni mill-viża mal-

Istati Uniti. Filwaqt li laqgħet id-dħul tal-Polonja fil-Programm għall-Eżenzjoni mill-Viża bħala 

kwistjoni sinifikanti ta’ progress, ġie enfasizzat li l-iżgurar ta’ eżenzjonijiet għall-erba’ Stati Membri 

li fadal baqa’ prijorità. 

                                                           
16

  https://www.consilium.europa.eu/mt/press/press-releases/2019/06/19/joint-eu-u-s-statement-following-the-

eu-u-s-justice-and-home-affairs-ministerial-meeting/ 

https://www.consilium.europa.eu/mt/press/press-releases/2019/06/19/joint-eu-u-s-statement-following-the-eu-u-s-justice-and-home-affairs-ministerial-meeting/
https://www.consilium.europa.eu/mt/press/press-releases/2019/06/19/joint-eu-u-s-statement-following-the-eu-u-s-justice-and-home-affairs-ministerial-meeting/

Ġie rikonoxxut li l-pjanijiet ta’ ħidma mfassla mill-Istati Uniti għall-erba’ Stati Membri kkonċernati 

kienu mod tajjeb biex isir progress, peress li jipprovdu ċarezza tant meħtieġa u gwida konkreta biex 

tintlaħaq konformità mar-rekwiżiti ta’ sigurtà tal-Programm għall-Eżenzjoni mill-Viża. 

Il-laqgħa tripartitika li jmiss li se ssir fir-rebbiegħa tal-2020
17

 tkun okkażjoni biex jiġi rivedut il-

progress li sar fuq il-pjanijiet ta’ ħidma minn kull wieħed mill-erba’ Stati Membri, u l-kwistjoni se tiġi 

riveduta, biex jiġi mmonitorjat il-progress, fil-laqgħa Ministerjali li jmiss fil-Kroazja f’Mejju 2020. 

F’dikjarazzjoni konġunta
18

 maħruġa wara l-laqgħa Ministerjali, l-Unjoni Ewropea u l-Istati Uniti 

laqgħu d-deżinjazzjoni tal-Polonja fil-Programm għall-Eżenzjoni mill-Viża, filwaqt li fakkru li dan 

jenfasizza l-utilità tal-proċess tripartitiku u l-progress inkoraġġanti li sar minn erba’ Stati Membri oħra 

lejn vjaġġar reċiproku mingħajr viża skont l-oqfsa legali rispettivi. Iż-żewġ naħat impenjaw ruħhom li 

jkomplu jaħdmu flimkien, fl-oqfsa xierqa, biex jappoġġaw l-erba’ Stati Membri tal-UE li jifdal 

ikkonċernati fl-isforzi tagħhom lejn id-deżinjazzjoni fil-Programm għall-Eżenzjoni mill-Viża. 

3. Il-Programm tal-Eżenzjoni mill-Viża tal-Istati Uniti – rekwiżiti u żviluppi  

B’dan il-Komunikazzjoni tippreżenta żviluppi rigward ir-rekwiżiti l-aktar rilevanti tal-Programm 

għall-Eżenzjoni mill-Viża tal-Istati Uniti u tiddeskrivi l-progress li sar mill-Istati Membri kkonċernati 

fil-perjodu ta’ rappurtar lejn l-issodisfar tar-rekwiżiti tal-Programm għall-Eżenzjoni mill-Viża tal-

Istati Uniti. 

Rata ta’ rifjut ta’ viża 

Skont il-leġiżlazzjoni tal-Istati Uniti, kif stipulat fl-Att dwar l-Immigrazzjoni u ċ-Ċittadinanza tal-

Istati Uniti, il-pajjiżi li jaspiraw għall-Programm tal-Eżenzjoni mill-Viża għandu jkollhom rata’ ta’ 

rifjut ta’ viża mhux ta’ immigrazzjoni ta’ inqas minn 3 % fis-sena jew medja ta’ sentejn ta’ inqas 

minn 2 %. Skont l-istatistika ta’ rifjut ta’ viża għas-sena fiskali 2019, ir-rati ta’ rifjut ta’ viża għal 

tlieta mill-erba’ Stati Membri kkonċernati għadhom ogħla mil-limitu meħtieġ ta’ 3 % (il-Bulgarija 

9,75 %, il-Kroazja 4,02 % u r-Rumanija 9,11 %). Madankollu, jista’ jiġi nnutat il-progress ġenerali, 

b’xejra ġenerali ta’ tnaqqis osservata matul l-aħħar snin. 

Il-Kroazja rreġistrat tnaqqis sinifikanti minn 5,92 % fl-2018 għal 4,02 % fl-2019, u ġabet magħha qrib 

il-limitu legali ta’ 3 %. 

Il-Bulgarija rreġistrat tnaqqis stabbli tar-rata ta’ rifjut ta’ viża matul dawn l-aħħar snin, b’rifjuti li 

naqsu minn 17,3 % fl-2015 u 16,9 % fl-2016, 14,97% fl-2017, 11,32% fl-2018 għal 9,75 % fl-2019. 

Ir-Rumanija rreġistrat ukoll tnaqqis, minn 11,76% fl-2017 u 10,44 % fl-2018 għal 9,11 % fl-2019. 

Dan iġib kemm il-Bulgarija kif ukoll ir-Rumanija taħt l-10 % għall-ewwel darba. Ċipru baqa’ taħt il-

limitu ta’ 3 %, b’rata ta’ rifjut ta’ 2,78 %
19

. 

L-Istati Uniti tippubblika r-rati tar-rifjut tal-viża għall-pajjiżi kollha madwar id-dinja fi tmiem is-sena 

fiskali
20

. Madankollu, ir-rata ta’ rifjut ta’ viża mhux ta’ immigrazzjoni għal pajjiżi li għandhom 

vjaġġar mingħajr viża lejn l-Istati Uniti mhijiex indikatur komparabbli. Għal pajjiżi li diġà huma 

membri tal-Programm għall-Eżenzjoni mill-Viża tal-Istati Uniti, ir-rekwiżit tal-viża japplika biss għal 

                                                           
17

  Ippjanata tentattivament, b’kont meħud tas-sitwazzjoni eċċezzjonali tal-pandemija globali COVID-19. 
18

  https://www.consilium.europa.eu/en/press/press-releases/2019/12/11/joint-eu-us-statement-following-the-

eu-us-justice-and-home-affairs-ministerial-meeting/  
19

  Filwaqt li Ċipru diġà jikkonforma mar-rekwiżit tar-rata ta’ rifjut ta’ viża ta’ 3 %, l-Istati Uniti wrew li 

qegħdin ifittxu t-totalità taċ-ċirkustanzi rilevanti kollha u d-diviżjoni tal-gżira għadha problema partikulari. 
20

  Disponibbli fis-sit web tad-Dipartiment tal-Istat: https://travel.state.gov/content/dam/visas/Statistics/Non-

Immigrant-Statistics/RefusalRates/FY18.pdf 

https://www.consilium.europa.eu/en/press/press-releases/2019/12/11/joint-eu-us-statement-following-the-eu-us-justice-and-home-affairs-ministerial-meeting/
https://www.consilium.europa.eu/en/press/press-releases/2019/12/11/joint-eu-us-statement-following-the-eu-us-justice-and-home-affairs-ministerial-meeting/
https://travel.state.gov/content/dam/visas/Statistics/Non-Immigrant-Statistics/RefusalRates/FY18.pdf
https://travel.state.gov/content/dam/visas/Statistics/Non-Immigrant-Statistics/RefusalRates/FY18.pdf

vjaġġaturi li mhumiex eliġibbli biex japplikaw permezz tas-Sistema Elettronika għall-Awtorizzazzjoni 

tal-Ivvjaġġar (ESTA). 

Rekwiżiti ta’ sigurtà tal-Programm għall-Eżenzjoni mill-Viża  

Kif ġie rrappurtat qabel, flimkien mal-iffirmar tal-Ftehim dwar il-Prevenzjoni u l-Ġlieda kontra l-

Kriminalità Serja (PCSC), it-titjib immirat introdott mid-Dipartiment tas-Sigurtà Interna tal-Istati 

Uniti fl-2017 għamilha obbligatorja li dan il-Ftehim jiġi implimentat b’mod sħiħ biex pajjiż jiġi 

kkunsidrat għal deżinjazzjoni tal-Programm għall-Eżenzjoni mill-Viża. L-Istati Membri kollha 

kkonċernati avvanzaw fil-ħidma tagħhom biex jilħqu dan il-kriterju. Il-Bulgarija, il-Kroazja, Ċipru u 

r-Rumanija diġà ffirmaw u rratifikaw dan il-ftehim mal-Istati Uniti u komplew jaħdmu lejn l-

implimentazzjoni sħiħa tagħha
21

.  

Wara l-approvazzjoni politika tat-triq ‘il quddiem fil-laqgħa Ministerjali ĠAI bejn l-UE u l-Istati Uniti 

f’Ġunju 2019, il-ħidma dwar ir-rekwiżiti ta’ sigurtà kompliet abbażi tal-kwestjonarju tal-Istati Uniti 

(ara t-taqsima II.2) u l-pjanijiet ta’ ħidma mfassla individwalment għal kull Stat Membru kkonċernat. 

Il-laqgħa tripartitika li jmiss, ippjanata għar-rebbiegħa 2020 jekk jippermettu ċ-ċirkostanzi, se tiffoka 

fuq il-progress fl-azzjonijiet identifikati fil-pjanijiet ta’ ħidma. Il-Kummissjoni se tkompli tikkoordina 

u tassisti f’dan il-proċess kif xieraq, f’kooperazzjoni mill-qrib mal-Istati Membri kkonċernati. 

B’mod ġenerali, il-fatt li Stat Membru wieħed dan l-aħħar issieħeb fil-Programm għall-Eżenzjoni 

mill-Viża tal-Istati Uniti u l-proċess li għaddej bħalissa orjentat lejn ir-riżultati għall-bqija tal-Istati 

Membri juri li hemm perspettiva konkreta għall-erba’ Stati Membri kkonċernati kollha biex ikomplu 

jagħmlu progress ibbażat fuq rekwiżiti oġġettivi. Fost l-erba’ Stati Membri, xi wħud jidhru li huma 

aktar qrib biex jissodisfaw dawn ir-rekwiżiti u biex jiġu kkunsidrati għad-deżinjazzjoni fil-Programm 

għall-Eżenzjoni mill-Viża, madankollu hemm prospetti konkreti ta’ progress għalihom kollha, 

minkejja s-sitwazzjoni eċċezzjonali attwali ta’ pandemija globali ta’ COVID-19. 

 

III. L-ISTADJU LI JMISS U KONKLUŻJONIJIET 

Il-Kummissjoni ttenni l-intenzjoni tagħha li tappoġġa b’mod attiv l-erba’ Stati Membri kkonċernati u 

li taħdem mill-qrib magħhom sabiex tgħinhom jissodisfaw ir-rekwiżiti għad-deżinjazzjoni tal-

Programm għall-Eżenzjoni mill-Viża tal-Istati Uniti. Minkejja li l-biċċa l-kbira tar-rekwiżiti jaqgħu 

taħt il-kooperazzjoni bilaterali bejn l-Istati Uniti u l-Istat Membru kkonċernat, ir-reċiproċità tal-viża 

hija prinċipju fundamentali tal-politika dwar il-viżi tal-UE, li tiġġustifika l-involviment u l-impenn 

kontinwu tal-Kummissjoni. 

Wara li jerġgħu jibdew, il-kuntatti li jmiss fil-livelli kollha, inklużi dawk tekniċi u politiċi – kemm 

f’formati tripartitiċi u kemm f’dawk bilaterali, se jipprovdu opportunitajiet biex jinżamm il-

momentum. Jeħtieġ li l-laqgħa tripartitika li jmiss ippjanata għar-rebbiegħa 2020, jekk jippermettu ċ-

ċirkostanzi, tavvanza l-ħidma teknika bbażata fuq il-pjanijiet ta’ ħidma teknika bbażata fuq il-pjanijiet 

ta’ ħidma pprovduti mill-Istati Uniti għal kull wieħed mill-erba’ Stati Membri li fadal, u tippermetti 

lill-Istati Membri jħaddmu r-rekwiżiti ta’ sigurtà tal-Programm għall-Eżenzjoni mill-Viża. 

Il-laqgħa Ministerjali UE-Stati Uniti dwar il-Ġustizzja u l-Affarijiet Interni li jmiss, ippjanata għal 

Mejju 2020, jekk jippermettu ċ-ċirkostanzi, se tkun opportunità għall-valutazzjoni tal-progress li sar 

fil-livell politiku. Il-Kummissjoni għadha impenjata li jkollha reċiproċità sħiħa tal-viża għall-Istati 

Membri kollha bħala kwistjoni ta’ prijorità.  

  Il-Polonja u l-Istati Uniti ffirmaw il-Ftehim għall-Prevenzjoni u l-Ġlieda kontra l-Kriminalità Serja fis-12 

ta’ Ġunju 2019 u ħadmu b’suċċess lejn l-implimentazzjoni sħiħa tiegħu. 

Hekk kif is-sitwazzjoni eċċezzjonali rigward il-pandemija globali ta’ COVID-19 terġa’ lura għan-

normalità, il-Kummissjoni se tkompli bl-impenn tagħha mal-Istati Uniti u mal-Istati Membri 

kkonċernati biex tħaffef il-progress lejn reċiproċità sħiħa tal-viża. Kif inhuma l-affarijiet, speċjalment 

fid-dawl tad-dħul tal-Polonja fil-Programm għall-Eżenzjoni mill-Viża tal-Istati Uniti, u l-progress 

kontinwu li sar mill-Istati Membri l-oħra kkonċernati, il-Kummissjoni żżomm il-pożizzjoni tagħha li 

l-kooperazzjoni u l-involviment diplomatiku konġunt, fejn il-Kummissjoni hija f’koordinazzjoni mill-

qrib mal-Istati Membri kkonċernati, jibqgħu l-aktar triq xierqa ‘il quddiem.  

F’dan l-isfond, il-Kummissjoni bħalissa tqis li l-adozzjoni ta’ att delegat li jissospendi 

temporanjament l-eżenzjoni mir-rekwiżit ta’ viża għaċ-ċittadini tal-Istati Uniti tkun kontroproduttiva 

f’dan il-waqt u ma sservix biex jintlaħaq l-objettiv ta’ vjaġġar ħieles mill-viża għaċ-ċittadini kollha 

tal-UE.  

F’dan il-kuntest, huwa essenzjali li l-UE tkompli titkellem b’vuċi waħda dwar din il-kwistjoni 

importanti. Il-Kummissjoni se tkompli taħdem mill-qrib mal-Parlament Ewropew u mal-Kunsill biex 

tinkiseb reċiproċità sħiħa tal-viża u se żżomm lill-Parlament Ewropew u lill-Kunsill infurmati dwar 

aktar żviluppi. 


